
   Чăваш чĕлхи пӳлĕмне

Кĕтĕм те ирпе пĕрре.

Стена çинчи элеме

Пăхса лартăм савăнса.



Ун çинче чăваш тĕнчи —

Чăвашсен пурнăç картти.

Икĕ диалект пурри

Палăрать икĕ юпре.



Тĕп хуларан аякри 

Палăрать икĕ енче.

Чăвашсен малаш пурри

Курăнать виç хĕвелте.



Чăвашсен паха тупри

Чăн та-ши çав хăмлара?

Сăрапа çеç мухтанни

Хуçрĕ çеç ман кăмăла.



* * *

Кашни уяв илемĕ —

Чăваш ялав варкăшать.

Çамрăклăх, илем тĕнчи

Ун тĕсĕнче палăрать

 

Чăваш пурнăç йывăççи

Çутатса тăрать чуна.

Çакă ялав вĕлкĕшни

Савăнтарать кăмăла.

 

Çилпелле вăр-вар тăвать,

Чăваша ан парăн тет.

Хĕвел пек вăл ялкăшать

Лайăх вĕренме чĕнет.

  